
JE BARAKOA YA USAWA WA KIJINSIA IMEANGUKA?

Mwaka 2020 unaadhimisha miaka 25 ya Azimio la Beijing na
Mpango wa Utendaji (BPfA), ni waraka mpana ambao ulikuwa ni
matokeo ya Kongamano la Kiulimwengu la nne la UN kuhusiana
na Wanawake lililofanyika mnamo Septemba 1995, huko Beijing,
Uchina. Lengo lake likiwa ni kupanua haki na kuboresha maisha
ya wanawake ulimwenguni kupitia kuasisiwa kwa ‘Usawa wa
Kijinsia' katika nyanja zote za maisha: kisiasa, kiuchumi na
kijamii, na kuhusisha mitizamo ya kijinsia katika sera, sheria na
mipango yote ya dola katika kila ngazi ndani ya mujtama.
Likaweka malengo na vitendo vya kimikakati yenye kutekelezwa
na serikali na wengine kitaifa, kieneo na ngazi za kimataifa
katika ‘Maeneo Muhimu ya Wasiwasi’ 12, ikijumuisha umasikini,
huduma ya afya, vurugu, mizozo ya kisilaha, uchumi, siasa,
vyombo vya habari. Mazingira na haki za kibinadamu.

Waraka ambao ulitambuliwa kuwa ndic ajenda ya ruwaza pana
ya kuwawezesha wanawake na wasichana kimataifa na ndio
“ruwaza na sera pana ya kiulimwengu ya kutendewa kazi” ili
kufikia usawa wa kijinsia na haki za kibinadamu za wanawake na
wasichana kila mahali. Ili ahidi kuleta mapinduzi kwa hali na
maisha ya wanawake kwa kuyaboresha na kuondosha ubaguzi
wa kijinsia wa kila aina.

Azimio lilipitishwa na nchi 189, ikijumuisha serikali nyingi
katika ulimwengu wa Waislamu, ambazo zilikubali kutekeleza
ahadi zake ndani ya dola zao na kulingania ajenda yake
miongoni mwa mataifa yao, wakiwa na lengo la kuweka usawa wa
kijinsia baina ya wanaume na wanawake katika nyanja zote za
maisha: umma na kibinafsi, Ili ahidi kuleta mapinduzi kwa hali na
maisha ya wanawake kwa kuyaboresha,







